
ՕՐՈՒԱՆ ԳԻՐՔԵՐ

ՀԱՅԿԱԿԱՆ
ԱՍԵՂՆԱԳՈՐԾՈՒԹԻՒՆ

Գրեց
ՍԵՐԻԿ ԴԱՒԹԵԱՆ

Երեւան, 1972, էջ 92, 151 նկարատախ-
տակներով, քառածաւալ, լաթակազմ:

Վաստակաւոր եւ մեղուաջան Սերիկ
Դաւթեանի ըսենք <<գլուխ գործոց>> աշ-
խատութիւնն է ասիկա, իր տեսակին
մէջ եզական՝ մեր իրականութեան մէջ:

Հայոց մէջ ասեղնագործութեան կի-
րարկման մասին գնահատելի գործ է այս
աշխատանքը, ուր կը խօսուի ձեռագոր-
ծի ամէն տեսակի մասին, բնիկ հայկա
կան կամ եկամուտ: Նիւթը իրապէս շատ
բարդ Է, եւ Սերիկ Դաւթեան ստիպուած
է գոհանալ եւ իր աշխատութիւնը պա
տրաստել իրեն մատչելի նիւթերով: Ո՛չ
միջոց եւ ո՛չ ալ առիթ ունեցած է այ-
ցելելու աշխարհահռչակ միջազգային
թանգարաններ, տեսնելու եւ ուսում-
նասիրելու կամ բաղդատելու համար
ձեռագործի օտար կիրարկման կերպեւ
րը: Առանց այդ հիմնական միջոցին՝
բնական է դժուար պիտի ըլլայ բուն
հայկականը զատել եկամուտ օտար կեր-
պերէ: Ուրեմն, շատ բան որ կը ներ-
կայացուի հոս՝ զուտ հայկական չէ,
թէեւ կրնայ հայերէ ձեռագործեալ ըլ-
լալ:

Հայկական մատենագրութիւնը սպա-
ռիչ կերպով չէ օգտագործուած: Անու-
թանալի կերպով հարուստ նիւթ կայ մեր
հին մատենագրութեան մէջ՝ ասեղնա-
գործութեան եւ ձեռագործի մասին:
Հեղինակուհին չէ մչակած այդ հարուստ
գանձը: Նոյնիսկ լաւ ծանօթ վկայու-
թիւններ, որպիսին է Կիրակոս Գանձա
կեցիի յիշատակածը՝ Արզու Խաթունի,

Վախթանկայ Հաթերքեցւոյ կնոջ մասին,
որ Գետկայ վանքին համար <<արար եւ
վարագոյր գեղեցիկ՝ դոտերօք իւրովք՝
ծածկոյթ սուրբ խորանին, զարմանալի
տեսողաց, ի մազոյ այծից կակղագու-
նաց՝ ներկեալ պէսպէս եւ զանազան,
գործ քանդակակերպ եւ նկարեալ պատ-
կերօք, ճշգրտագոյն հանուածովք՝ տը-
նօրինականօք փրկչին եւ այլ սրբոց, որ
հիացուցանէր զտեսողսն: Եւ որք տե
սանէին, օրհնութիւն տային Աստուծոյ,
որ ետ կանանց իմաստութիւն ոստայ-
նանկութեան եւ հանճար նկարակերտու-
թեան, որպէս առ Յոբն ասացաւ, որ
ոչինչ ընդհատ էր ի կազմուածոյ խու
րանին, զոր արարին Բեսելիէլ եւ Եղիաբ,
թէ ո՛չ յանդգնութիւն է ասելս, զի նոյն
հոգի էր, որ շարժէր զնոսա եւ զսոսա:
Եւ ո՛չ միայն այս եկեղեցւոյս արար

ծածկոյթ, այլ եւ այլոց եկեղեցեաց՝
Հաղբատայ եւ Մակարայ վանից եւ Դա
դի վանից, քանզի յոյժ սիրող էր եկեւ
ղեցեաց բարեպաշտ կինն> (Մէլիք-0-
հանջանեանի հրատ. Երեւան, 1961, էջ
215-16): Կան բազմաթիւ ուրիշ վկայու-
թիւններ ալ, որոնք կարեւոր է գտնել,
վերլուծել, որովհետեւ այդպէս միայն
կարելի պիտի ըլլայ բուն հայկական ա=
սեղնագործութեան նկարագիրը ցոյց տալ
եւ յետոյ կիրարկումը բացատրել:

Կաթեւոր էր մատենագրական տըւ
եալներով հաստատել ձեռագործի զանա
ջան կիրարկումներու կոչումները եւ
համաձայնեցնել արդի կոչումներուն:
Սերիկ Դաւթեան անգնահատելի հում
նիւթ հաւաքած է եւ ապագայ ուսում
նասիրողին տրամադրութեան տակ դը
րած է: Որոշ է որ նպատակ չէ ունե
ցած ձեռագործին պատմամատենագրա-
կան մասը մշակել հոս: Ներածութեան
մէջ կ՝ըսէ որ <<Սյն աշխատանքը կա-

տարելիս՝ օգտուել ենք պատմաբան -
ազգագրագէտ-բանասէրներ Գ. Սրուանձ-
տեանի, Ե. Լալայեանի, Գ. Յովսէփեա-

նի, Ա. Ալպօյաճեանի,- ինչպէս եւ ու-
րիշ ուսումնասիրութիւններից> (էջ 9ա):
Դժբախտաբար, ասոնցմէ ոչ մին ձեռաւ

գործի մասնագէտ է, եւ բացի Գարեգին
Սրբազան Յովսէփեանէն՝ գեղագէտ: Ա-
նոնց տուած տեղեկութիւնները՝ լաւա
դոյն պայմաններու մէջ՝ անբաւարար
հում նիւթ միայն կրնան ըլլալ, բացի
եթէ երբեք մէջբերումներ ըրած են:
Յարգելի հեղինակուհին արդէն մատն-
նագիտական ցանկ չէ տուած, եւ հազ-
ուադէպօրէն պատահական են օգտուած
աղբիւրներու մասին տողատակի ծանօ-
թութիւններ: Տիկին Դաւթեան մեղուաւ
ջանօրէն նիւթ հաւաքեր է: Ունի ծանօ-
թութիւն ձեռագործի կիրարկման ջանա_
ղան ոճերուն եւ անոնց կոչումներուն:

Զատ գլուխներով կը տրուի <Վան-
Վասպուրականի Ասեղնագործութիւնը>>,
<<Շիրակ-Կարինի Ասեղնագործութիւնը>>,
<<Սիւնիքի>>, <<Արարատեան>>, <<Կիլիկիայի
_Կապադովկիայի եւ շրջակայքի>>, <<Բբի-
լիսիի>>, <Կոստանդնուպոլսի, Իզմիրի,
Բրուսայի>>, <<Գաղթօջախների>> Ասոնք
տրուած են առանց մասնաբաժանումնե-

րու: Խմբաւորումները, ինչպէս որ եւ
ղած են, գոհացուցիչ չեն. նիւթը խառ-
նուած զանըրւածի մը կը վերածուի եւ
գրեթէ անկարելի կ՝ըլլայ կարգ կանոնով
հետեւիլ նիւթին: Գործը ալ աւելի կը
դժուարանայ, քանի որ կան ձեռագործ-
ներ՝ որ Նոր Ջուղայեցի վաճառական
նուիրատուն Կ. Պոլիս շինել տուած է
Նոր Ջուղայի համար, կամ Հալէպցի
նուիրատուն Եւդոկիա՝ Երուսաղէմի հա-
մար, եւայլն, եւայլն: Կարեւոր է զա-
նոնք իրենց բուն շինուած տեղւոյն վե-
բագրել, եթէ կ՝ակնկալուի որեւէ չափով
յաջող աշխատանք՝ ասեղնագործութեան
մասին:

Կան ցարդ անորոշ մնացած միջազ-
գային ասեղնագործական հարցեր: Ա--
սոնցմէ են խիստ կարեւոր <<րբիչ>> կոչ-
ուած ձեռագործները, որոնց երկու ծայ-

բերը ձեռագործեալ են՝ գունաւոր մե-
տաքսաթելով եւ յաճախ ոսկեթել կամ

արծաթաթելով բանուած: Բաւականին
միջազգային գրականութիւն կայ այս
<<սրբիչներուֆ մասին, որոնք երբեմն ըն-
տիր <գօտիներ>> են, եւայլն: Առոնց չի-
նութիւնը կը վերագրուի Հայերու, вոյ-
ներու, Ալպանացիներու, յունական կըղ-
զիներու բնակիչներուն, Անատօլուի
թուրքերու, եւն. : Սակայն ասոնց ծագ-
ման եւ զարգացման հարցը լուրջ եւ
բարդ է, եւ կարիք ունի մասնագիտու-
թեան՝ ո՛չ միայն առեղնագործութեան,
այլ նաեւ գծաձեւերու գեղագիտութեան
համար: Անոնց ընտբելագոյններէն մե- I(ծաթիւ հաւաքածոյ մըն ալ ինքս ունիմ:

Իցիւ թէ կարելի ըլլար անոնց ծագման
հարցը լուծել: Անտարակոյս անոնք կըր
նային շինուիլ բոլոր յիշեալ վայրերուն
մէջ: Կրնան օրինակուած ըլլալ մէկ եր=
կրէն միւսը, մէկ տեղէ ուրիշ տեղ: Ան-

շուշտ անոնց վրայ, ինչպէս հայերէն,
նոյնպէս թուրքերէն կամ յունարէն
շատակութիւնները ապացոյց մը չեն աւ
նոնց ծագումին, այլ պարզապէս անոր

կիրարկողին կը վերաբերին: Օրինակ.

ինչպէս որ հայկական գծաբուեստով եւ
կիրարկման ձեւով գորգի մը ուրիշ աջ-
գութենէ մէկէ մը լինուած ըլլալը՝ չի
դադրեցներ այդ գորգը <Հայկական> ըլ
լալէ, նոյնպէս ալ ձեռագործներու մա-
սին: Նոյնիսկ մեր եկեղեցական բազմա-
թիւ ձեռագործները՝ հայկական յիշա_
տակարաններով՝ ոչ հայկական են, իբր
արուեստի գործեր, յաջող կամ ոչ: Կա-
րեւոր հարցը վերջնականապէս որոշելն
է թէ ի՞նչ ձեռագործական կիրարկում
եւ արուեստ ՀԱՅԿԱԿԱՆ է եւ ի՞նչ ոչ
<հայկական>, եւ մանաւանդ ներկայա-
ցնել ՆԿԱՐԱԳԻՐԸ բուն ՀԱՅԿԱԿԱՆ Ա-
ՍԵՂՆԱԳՈՐԾՈՒԹԵԱՆ, ինչպէս օրինակի
համար՝ ունինք հայ ճարտարապետու-
թեան, մանրանկարչութեան, քարագոր-
ծութեան մասին, եւն. : Երբեք չեմ տա-
րակուսիր որ կայ հայկական ասեղնա-
գործութեան հարազաս> նկարագիր, ար-
տայայտուած որոշ կերպով:

Ինչ որ ըսինք քիչ վերը, մենք կըր-
նանք ապացուցնել, օրինակի համար,
<<Մարաշի>> կոչուած ասեղնագործական
գործերով: Գլխաւորաբար կոշտ բան-

ուած, բամպակեայ լաթի վրայ, խաչաւ
ձեւ ասեղնագործութեամբ կատարուած
այդ ձեռագործները թէ՛ բուն նիւթի,
թէ՛ կիրարկման եւ թէ գծարուեստի տե-

Ու սակէտով բացարձակապէս ՀԱՅԿԱԿԱՆ
են, Կիլիկեան Մարաշի գործ: Ասոնցմէ
ճոխ հաւաքածոյ մը ունենալով՝ առիթ
ունեցած եմ զանոնք ուսումնասիրելու:

Գովելի է Տիկ. Դաւթեանի եռանդը՝
կարելի եղածին չափ ասեղնագործութիւն
նկարեալ ներկայացնելու: Սակայն, կա-
րելի էր տրուած նկարներէն մեծ թիւ
մը վերցնել՝ առանց գործին որեւէ կեր-
պով վնասելու: Խնամով նկարներ ներ-
կայացնելը մեծապէս կը սատարէ գոր-

ծին է Կարիք չկայ շատ եւ աւելորդ բան
ներկայացնելու, ինչպէս որ պէտք չէ
անյաջող մանրամասնութեամբ նկարներ
տպել: Ասեղնագործութեան հատորի մը
մէջ, տպածոյ վարագոյրներ, թիւովI հատ, ներկայացնելու հարկ չկայ: Տպա-
ծոն ասեղնագործութիւն չէ: Մարաշի
բազմաթիւ կտորներ ներկայացուած են,
բոլորն ալ անյաջող. մէկ կամ երկու
մանրամասնութեամբ պարզ նկար կը
բաւէր: <<Սրբիչ>ներու կամ այդ ոճով
բազմաթիւ ձեռագործներ ներկայացուած
են. մէկ կամ երկու հատ կը բաւէր.
մանաւանդ որ աշխատութիւնը չէ նուիր-
ուած արուեստի այդ կիրարկման: Կան
շփոթեցուցիչ կոչումներ ալ. օրինակ՝
<<Սեւան>> նշանակուած ասեղնագործեալ
կտորներ կան, որոնց նմանը կը լինուէր

Նոր Ջուղա: Յետոյ <<Սեւան> անշուշտ
կղզիին չակնարկեր: Կարգ մը ասեղնա-
գործութեանց քով <գորգ>> նշանակուած
է, կամ <գորգուղի>>, որ շփոթեցուցիչ
է: <<որգ>> հոմանիշ նշանակուած է Յով.
Պլուզ Երզնկացիէ (ԺԳ. դարուն) <<կա-
պերտի>>: Գորգը մենք <<խաւաւոր> կա-
պերտ կը նկատենք, իսկ <<կապերտը>> ան-
խաւ գորգ: Թէ ինչո՞ւ համար Տիկին
Դաւթեան <<գորգ>> նշանակած է կարգ մը
ձեռագործներու համար, օրինակ Մարա
չի ձեռագործին, ինծ.ի կը մնայ անմեկ-
նելի:

Սակայն, պէտք է համեստօրէն խոս-
տովանինք որ Տիկ. Սերիկ Դաւթեան
ցարդ անզուգական գործ մը տուած է

մեզի, ըստ կարելւոյն մշակելով խոպան
եւ լքուած կարեւոր գետին մը: Վերի
մեր նշումներով ուզեցի շեշտել որ պէտք
է շարունակել Տիկ. Դաւթեանի կարեւ
ւոր գործը՝ պատրաստուած ոյժերով:
Ասեղնագործութիւնը կը պատկանի մեր
մոռցուած մանր արուեստներու երկար
շարքին, ու մաղթելի է որ Հայաստանի
գիտական հաստատութիւններէն յառաջ
դան հայ երիտասարդուհիներ, որոնք

լրջօրէն հետեւին Տիկ. Դաւթեանի ա-
ռաջնորդող քայլերուն: Հսկայական եւ
անդառնալի կորուստ տուած ենք ձեռաւ
գործի՝ թէ՛ ժամանակով, թէ՝ վանտա-
լութեամբ, եւ թէ մեր սոգիտութեամբ:
Իցի՜ւ թէ կարենայինք փրկուած քիչ ինչը
օգտագործել: Այդ քիչ ինչն ալ կը պար-
տինք Սերիկ Դաւթեանի անձնազոհու-
թեան:

Էջ 77 կը տրուին յիշատակարանները՝
Երեւանի Պատմութեան Թանգարանի ձեւ
ռագործներուն, որոնց մեծադոյն մասը
ԺԸ. դարէն են. հնագոյնը վարշամակ
մըն է, թիւ 1886, ՊԾԹ (1410) թուակա-
նէն, իսկ երկրորդ հնագոյնը՝ ծածկոց
մը, թիւ 1775, 1595էն, եթէ յիշատաւ
կարանը ճիշտ կարդացուած է: Կը տըր--
ուի նաեւ ցանկ մըն ալ Էջմիածնի եկեւ
ղեցական թանգարանին իրերուն, որոնց
մէջ հնագոյնն է թիւ 282 վարշամակ մը,
ՌՂԱ (1642) թուականէն: Իրապէս ազա-
զուն ժառանգութիւն՝ հայ ժողովուրդի
դարաւոր ձեռագործական հարստութեւ
նէն:

Շնորհակալութեամբ կը փակենք Սե-
րիկ Դաւթեանի այս կարեւոր վաստակը՝
ցարդ իր տեսակին մէջ առաջինը:

в. ՔԻՒՐՏԵԱՆ
#

ԴՈՒԻՆԻ
ՄԻՋՆԱԴԱՐԵԱՆ ԱՊԱԿԻՆ

9-13րդ դարերուն
Գրեց

ՀՌԻՓՍԻՄԷ Մ. ՋԱՆՓՈԼԱԴԵԱՆ

Երեւան, 1974, էջ 76, եւ 132 նկարներ,
20 էջ գծագրական տախտակներով, քա-
ռածալ, լաթակազմ:

Հայաստանի հնագիտական յուշար-
ձաններու շարքին կարեւորագոյն աշխա-
տութիւն մըն է՝ զոր հմտօրէն մեզի կու
տայ Տիկին Ջանփոլադեան, գիտական
լրջութեամբ եւ առանց աւելորդաբանու=
թեան: Պրակիս խմբագիրը եղած է բազ-
մահմուտ վաստակաւոր Փրոֆ. Կարոյ
Ղաֆադարեան, որուն ձեռնհաս տնօ-
րէնութեան տակ՝ յառաջ կը տարուին
Դուինի պեղումները. ատոնց շնորհիւ
յայտնագործուած է. ներկայ հատորին
ապակեղէնի հաւաքածոն, ըլլայ հատա-
կոտոր, ըլլայ ամբողջական: Այս մեծ-
արժէք հաւաքածոն այժմ կը պահուի Եւ
րեւանի Պետական Պատմական Թանգաւ
րանին մէջ:

Անմիջապէս ըսենք թէ ինչ որ գըտ
նուած է Դուինի մէջ ապակեղէն, ան
պատճառ հայկական գործ չէ: Գտնուած
են նաեւ օտար երկիրներէ ներմուծեալ
կտորներ: Տիկին Ջանփոլադեան մեծ
ձեռնհասոսթեամբ եւ նոյնիսկ քիչ մը
ժուժկալօրէն կը ներկայացնէ Դուինի
Միջնադարեան ապակեզանձը: Տիկինը
համեստութեամբ <ցուցակ> կը կոչէ իր
այս արժէքաւոր աշխատանքը (կատա-
լոգ), եւ սակայն ընթերցողը շուտով կը
տեսնէ դիտական ըմբռնումով պատրաս-
տուած գործ մը, որ ժուժկալ է ներկա
յացումով), շատ զգոյշ՝ վերագրումնե=
րով, եւ խղճամիտ՝ դասաւոբումով: Ա--

սիկա մեծապէս օգտակար է ապագայ
ուսումնասիրողին, նա մանաւանդ օտար
գիտնականներու, որոնց համար Տիկինը
իր գործը հրատարակած է հայերէնին
կից նաեւ ռուսերէն եւ անգլիերէն բու
վանդակութեամբ: Հայոց համար շատ
ու շատ նորութիւն է հայկական ապա
կեգործութիւնը: Ինչ որ հրատարակուած
է եւ ինծի ծանօթ ու մատչելի՝ գրեթէ
աննշան է, համեմատութեամբ այն ար
ժէքաւոր գործին՝ զոր Տիկ. Ջանփոլա-
դեան ներկայ իր այս աչխատութեամբ
մեզի կու տայ:

Էջ 7ով կը սկսի <<Ներածութիւն>ը,
ուր համառօտ եւ ամփոփ գիծերով ուր
ուագիծը կը տրուի պատմական Դուինի:
Իբր հայկական մանր արուեստներու
զարգացած կարեւոր կեդրոն, Անիի հետ

առաջնակարգ դիրք կը գրաւէ. ինչպէս
նաեւ իբր մանր արուեստի իրերու ժա-
մանակուան համաշխաբհային կեդրոն,
ուր չինականին հետ՝ մինչեւ Բիւզան-
դիոն պատրաստուած իրեր կը հրապաւ

րակուէին ու՞կը վաճառուէին:
1937էն սկսեալ, Դուինի պեղումները՝

վաստակաւոր Փրոֆ. Կարոյ Ղաֆադար-
եանի անձնուրաց աշխատութեամբ՝ հետ-

զհետէ ի լոյս բերին բլրացած աւերակ-

ներէն անհատնում եւ թանկարժէք մանր
արուեստի նիւթեր: Նոյնպէս մեծ գանձ՝
հայ վաճառականութեան նկարագրի մա
սին: <Հայաստանի տերիտորիայում
գտնուած ապակեայ իրերը գալիս են
հնագոյն ժամանակներից, այսինքն՝
Ուրարտական ժամանակաշրջանէն իսկ>
(էջ 9, Բ. սիւն): Մեր մատենագրութիւ-
նը ցաւալիօրէն ժուժկալ է ընդհանրա
պէս մեր մանր արուեսաներուն մասին
հարկ եղած տեղեկութիւնները տալու:
Հեղինակուհին մի՛այն Ագաթանգեղոսի
եւ Ուխտանէսի քով գտած է փոքր ինչ
վկայութիւն՝ Հայաստանի ապակեգոր-
ծութեան մասին: Կարծես՝ մեր պատ
միչները կամաւոր կերպով չեն ուզած
մեր մանր արուեստներուն մասին գոնէ
նախնական տեղեկութիւններ տալ, եւ
մեջ ստիպուած ենք հազար չարչարան-
քով անոնցմէ քաղել մանր մունը տեւ
ղեկութիւններ՝ հայկական գորգերու,
հիւռուածեղէններու, թանկագին եւ սու
վորական մետաղներու, բրուտագործու=
թեան, յախճապակեգործութեան, փայ-
տափորագրութեան, ապակեգործութեան
մասին:

Ջանփոլադեան մեզի կու տայ նաեւ

Դուինի ապակիներու բաղադրութիւնը՝
տարրալուծմամբ: Կ՝որոշէ անոնց ժամա-
նակը՝ գտնուած ապակիներու հողաշեր-
տերուն վրայ պեղուած դրամներով:
Պարզ է որ եթէ ապակեկտորներ կը
գտնուին Ը. դարու դրամի հետ, նոյն
հողաշերտին վրայ՝ պեղումներուն ժա
մանակ, ուրեմն ատիկա կը նշանակէ որ
այդ ապակին մօտաւորապէս դրամին
զարնուելուն ժամանակ շինուած ըլլալու
է: Ան կը խօսի ապակեջինութեան ջա-
նազան ձեւերուն մասին: Կը խօսի նաեւ

